
4.1 Творчасць М. Ваўчок 

 

Марко Ваўчок – псеўданім Вілінскай-Марковіч (1834–1907) – класіка 

украінскай літаратуры, празаіка, паэткі, перакладчыцы. Марко Ваўчок –

заснавальнік украінскай дзіцячай прозы (апавяданні “Кармялюк”, 

“Нявольніцы”, “Мядзведзь”, “Жылі–былі тры сястры” і інш.), сацыяльна-

побытавога апавядання (“Козачка”, “Гарпіна”, “Лядашчая”, “Два сыны”), 

баладнага аповеду (“Чары”, “Максім Грымач”, “Даніла Гурч”), сацыяльнай 

аповесці (“Інстытутка”), псіхалагічнага апавядання і аповесці (“Павел 

Чарнакрыл”, “Тры лѐсы”), сацыяльнай казкі (“Дзевяць братоў і дзясятая 

сястрыца Галя”), мастацкага нарысу (“Лісты з Парыжа”) і інш.  

Многія творы Марко Ваўчок яшчэ пры яе жыцці былі перакладзены на 

шматлікія еўрапейскія мовы (чэшскую, балгарскую, сербскую, польскую, 

славенскую, італьянскую, французскую, нямецкую, англійскую і інш.) і 

атрымалі вялікую папулярнасць. Так, яе аповесць “Маруся” была вельмі 

папулярнай кнігай у французскіх дзяцей, адзначана прэміяй французскай 

Акадэміі і рэкамендавана Міністэрствам адукацыі Францыі для ўсіх 

школьных бібліятэк краіны. 

Станаўленне творчай індывідуальнасці Марко Ваўчок прыпадае на 

1850–60-я гады. Эстэтычныя погляды  пісьменніцы. Зборнік апавяданняў 

“Народныя апавяданні”, яго праблематыка і мастацкая спецыфіка. Паэтыка і 

праблематыка зборніка апавяданняў “Апавяданні з народнага рускага 

побыту”. Адной з вядучых тэм творчасці Марко Ваўчок з’яўляецца 

антыпрыгонная тэма (аповесць “Інстытутка”). Значны ўплыў на творчасць 

Марко Ваўчок мелі творы Т. Шаўчэнкі, які высока цаніў творчасць 

пісьменніцы.  

Творчасць Марко Ваўчок пачалася ў другой палове 1850-х гг. 

Найлепшыя апавяданні з украінскага народнага жыцця ўбачылі свет асобным 

зборнікам пад назвай «Народныя апавяданні» (1857). У іх аўтар звярнулася 

да тэмы жаночай нядолі, абумоўленай сацыяльным бяспраўем. Яна рашуча 

выступіла супраць сацыяльнай дыскрымінацыі народных мас. У аповесці 

«Інстытутка» Марко Ваўчок падвяргае вострай крытыцы прыгонную сістэму, 

якая негатыўна ўплывае не толькі на жыццѐ прыгнечаных, але і на маральны 

стан самых прыгоннікаў. Пісьменніцы належыць таксама нямала твораў, 

напісаных на рускай і французскай мове.  

Апавяданні і аповесці Марко Ваўчок з’яўляецца выдатным працягам 

антыпрыгонных матываў паэзіі Тараса Шаўчэнкі. Марко Ваўчок паказвае 

паступовае нарастанне гневу паняволенага народа ў дачыненьні да сваіх 

эксплуататараў. Асабліва выразна гэта паказана ў аповесці «Інстытутка». 

Старая памешчыца і яе прыгонныя чакаюць прыезду маладой паненкі, якая 

скончыла ў горадзе інстытут высакародных дзяўчат і павінна вярнуцца ў свой 

маѐнтак паўнаўладнай гаспадыняй. Ніхто з прыгонных не ўяўляае, якое гора 

на іх чакае з прыездам маладой памешчыцы. Людзі не могуць дапусціць і 

думкі, што ад яе нікому не будзе жыцця. Наадварот, сяляне спадзяюцца на 

паляпшэнне свайго становішча. Гэтыя чаканні былі марнымі.  

Імкненне прыгонных да волі паказала Марко Ваўчок таксама і ў 

вобразах Кацярыны і Назара – маладых сужэнцаў–прыгонных. Працавітая, 

шчырая Кацярына спадзяецца, што паненка дапаможа ѐй у яе горы – цяжка 

захварэла дзіця Кацярыны. Але ніхто не пераняўся бядой маладой маці, не 

вызваліў яе ад работы. Кацярына павінна гаспадарам гатаваць ежу,  агарод 

ускапаць. Панека сварыцца на Кацярыну і выказвае, што тая лянівая і 

дарэмна есць гаспадарскі хлеб. Кацярына зведала цану панскай спагады. Калі 

пан, пашкадаваўшы яе, паклаў ѐй колькі грошай, яна быццам гадкую жабу, 

кідае ў траву тыя грошы. Маладая жанчына губляе  розум і гіне, а яе муж 

Назар збег ад паноў, каб хоць нейкі час пабыць свабодным. 

Глыбока рэалістычнымі атрымаліся ў аповесці вобразы Усцінні, 

Пракопа, Кацярыны, Назара. Яны выяўляюць характэрныя асаблівасці 

жыцця, думак і памкненняў прыгонных. І ў першую чаргу гэта жаданне волі. 

У творах Марко Ваўчок гучыць праклѐн прыгону. 

 У творчасці Марко Ваўчок праглядаюцца прынцыпы рускай 

натуральнай школы У спадчыне Марко Ваўчок ѐсць таксама творы на тэму 

ўкраінскай гісторыі (“Свякроў”, “Чумак”, “Даніла Гурч” і інш.). Марко 

Ваўчок  выявіла сябе і як перакладчыца. Вялікая роля Марко Ваўчок у 

развіцці ўкраінскай дзіцячай літаратуры.  

Раман “Жывая душа”, яго сатырычная скіраванасць. Вобразы “новых 

людзей у рамане”. Рамантычныя казкі (“Кармялюк”), услаўленне героікі 

змагання за свабоду.   Значэнне творчасці. 

 

 

  4.2 Творчасць І. Нячуй-Лявіцкага 

 

Творчасць І. Нячуй-Лявiцкага (1838–1918). Майстэрства пiсьменнiка ў 

выяўленнi народнага жыцця. Эпічны характар творчасці. Рэалізм, псіхалагізм 

твораў I. Нячуй-Лявiцкага, стылѐвае багацце, каларытная мова.  Вобраз 

змагара супраць прыгону ў аповесці “Мікола Джэра”.  Рэалістычны характар 

аповесці “Бурлачка”. Гумарыстычны характар аповесці. Сатырычныя 

аповесці (“Старасвецкія бацюшкі і матушкі”), творы пра інтэлігенцыю. 

Гістарычная п’еса “Маруся Багуслаўка”. Значэнне творчасці. I. Нячуй-

Лявiцкі як буйнейшы прадстаўнік крытычнага рэалізму ва ўкраінскай прозе. 

 Іван Сямѐнавіч Нячуй-Лявіцкі (сапраўднае прозвішча – Лявіцкі) – 

класік украінскай літаратуры. Аўтар прызнаных твораў “Мікола Джэра”, 

“Сям’я Кайдаша”,  “Бурлачка”, “Старасвецкія бацюшкі і матушкі” і многіх 

іншых. Першы з украінскіх пісьменнікаў выкарыстаў наватарскія прыѐмы і 

метады ў творчасці. Адкрыта выступаў супраць русіфікацыі Украіны. 

 І. Нячуй-Лявіцкі пашырыў тэматычныя і жанравыя межы, 

праблематыку ўкраінскай літаратуры, прыўнѐс новыя ідэі, метады і 

прынцыпы. Ён лічыў, што пісьменнік павінен адлюстроўваць рэальнае 

жыццѐ свайго часу ва ўсѐй яго паўнаце, паказваць яго рознабакова і ярка, але 

ў той жа час рэалістычна, праўдзіва. 

 Менавіта І. Нячуй-Лявіцкі ўпершыню ва ўкраінскай літаратуры паказаў 

рэальнае жыццѐ фактычна ўсіх слаѐў насельніцтва: сялян, рабочых, 

памешчыкаў, духавенства, інтэлігенцыі. Пісьменнік выйшаў далѐка за межы 

тэм, традыцыйных для ўкраінскай літаратуры таго часу, стварыўшы эпічныя 

палотны з жыцця і самых бедных слаѐў насельніцтва, і арыстакратыі, а 

таксама ўпершыню паказаўшы “новы тып” чалавека. І. Франко называў 

І. Нячуй-Лявіцкага “вялікім эпікам”. 

  Шматлікія крытыкі лічылі, што творчасць Івана Нячуй-Лявіцкага 

не толькі ўзбагаціла ўкраінскую літаратуру, але і значна паскорыла яе 

развіццѐ. Яго творы параўноўвалі з лепшымі творамі Гогаля, Катлярэўскага, 

Тургенева, Бальзака, Заля, а па манеры падачы матэрыялу – нават з карцінамі 

Рэмбранта. 

 Творы І. Нячуй-Лявіцкага – класіка ўкраінскай літаратуры, 

энцыклапедыя народнага жыцця. 

 І. Нячуй-Лявіцкі пашырыў жанравыя межы нацыянальнай літаратуры. 

Яго творчасць прадстаўлена навэламі, аповесцямі, п’есамі, раманамі, 

нарысамі, эсэ, крытычнымі, публіцыстычнымі, а таксама этнаграфічнымі 

артыкуламі і інш. Многія сучасныя жанры ўкраінскай літаратуры праходзілі 

станаўленне і развіццѐ менавіта ў творчасці І. Нячуй-Лявіцкага. 

 І. Нячуй-Лявіцкі стаў першым украінскім пісьменнікам, хто шырока 

асвятліў праблему нацыянальнай адукацыі. У прыватнасці, у аповесці 

“Прыцэпа” пісьменнік адлюстроўвае пагібельны ўплыў афіцыйнай палітыкі 

русіфікацыі “малых народаў”, якая ва Украіне рэалізоўвалася праз народныя 

школы і духоўныя ўстановы.  

 Тэма нацыянальнай адукацыі стала адной з ключавых у творчасці 

І. Нячуй-Лявіцкага: “Хмары”, “Над Чорным морам”, а таксама шматлікія 

артыкулы, сярод якіх – “Руская народная школа ва Украіне”, “Школа павінна 

быць нацыянальнай” і інш. 

 І да гэтага часу погляды І. Нячуй-Лявіцкага на адукацыю не страцілі 

сваѐй актуальнасці. 

І. Нячуй-Лявіцкі адкрыў ва ўкраінскай прозе новы тып героя – селяніна-

бунтара, праўдашукальніка (“Мікола Джэря”), адлюстраваў тыя сацыяльныя 

змены, якія адбываліся ва ўкраінскім грамадстве, выхад на авансцэну 

ўкраінскай інтэлігенцыі. 

 І. Нячуй-Лявіцкі зрабіў крок наперад у адлюстраванні псіхалогіі 

чалавека. І не толькі сялян, але і прадстаўнікоў арыстакратыі, інтэлігенцыі, 

рабочых, духавенства. 

 Героі твораў І. Нячуй-Лявіцкага ўвасабляюць пэўныя рысы ўкраінскага 

нацыянальнага характару. Пісьменнік асабліва падкрэсліваў багацце 

ўнутранага свету, пачуццѐ ўласнай годнасці, самапавагі, уласцівыя 

ўкраінцам. Разам з тым пісьменнік не закрываў вочы на тое адмоўнае, што 

было ў жыцці ўкраінцаў.  

Вялікую ўвагу І. Нячуй-Лявіцкі ў сваѐй творчасці надаваў гісторыі 

Украіны. У спадчыне пісьменніка – казка “Запарожцы”, раманы “Князь 

Ерамія Вішнявецкі”, “Гетман Іван Выгоўскі”, навукова-папулярныя нарысы 

“Першыя кіеўскія князі”, “Украінскі гетман Багдан Хмяльніцкі і казацтва” і 

інш. 

 І. Нячуй-Лявіцкі выступіў і як драматург. Яго п’есы, як і празаічныя 

творы, характарызуюцца рэалізмам, праўдзівасцю і дакладнасцю ў 

адлюстраванні рэчаіснасці, выразнасцю і багаццем моўных сродкаў, 

разнастайнасцю жанравых форм, стылістычных метадаў і прыѐмаў. 

Найбольш ярка драматургічная спадчына пісьменніка прадстаўлена 

гістарычнай аперэтай “Маруся Багуслаўка”, гістарычнай драмай “У дыме і 

полымі”, сучаснымі камедыямі з гарадскога побыту “На Кажамяцы”, 

“Галоднаму і апенькі мяса”, дзіцячымі каляднымі сцэнкамі. 

 

 4.3 Творчасць П. Мірнага 
 

У гісторыю ўкраінскай літаратуры Панас Мірны (Афанасій Якаўлевіч 

Рудчанка, 1849–1920) увайшоў як аўтар рэалістычна-псіхалагічнай прозы. 

Панас Мірны – заснавальнік жанра псiхалагічнай  прозы ва ўкраінскай 

літаратуры. Ён быў першым, хто вывеў ўкраінскую літаратуру на новыя 

шляхі эпічнай прозы, раскрыўшы вобраз блізкага яму па духу непрыкметнага 

“маленькага чалавека”. А таксама вобразы ўкраінскіх жанчын у эпічным 

рамане “Повiя” (“Гуляшчая”), уклаўшы ў складаны і спрэчны вобраз 

Хрысціны свае эмацыйныя перажыванні 1883 года, калі яго (вядомага на 

Захадзе пісьменніка!) іншая ўкраінская дзяўчына прамяняла на звычайнага 

салдата. Крытыкі лічаць, што творы Панаса Мірнага сталі этапмнымі ў 

развіцці ўкраінскай літаратуры. 

Літаратурная спадчына Панаса Мірнага – гэта ўнікальныя для свайго 

часу творы, якія не страцілі сваѐй актуальнасці  і сѐння, у якіх у якасці 

вышэйшай мастацкай каштоўнасці адлюстроўвалася праўда жыцця, 

рэальнасць паказвалася такой, якой і была. 

А паколькі Панас Мірны імкнуўся не проста ўзнавіць сацыяльную 

рэчаіснасць, але і даследаваць душу чалавека ў розных жыццѐвых сітуацыях, 

то дзякуючы пісьменніку ва ўкраінскай літаратуры з’явіліся новыя 

сацыяльныя тыпы. Селянін, мешчанін, памешчык паўстаюць далѐка не 

стэрэатыпнымі, з наборам адных і тых жа характэрных для кожнага з іх 

якасцяў. Гэта людзі ў першую чаргу са сваімі перажываннямі, сваім 

стаўленнем да таго, што адбываецца, сваімі поглядамі, якія могуць мяняцца 

пад ціскам абставінаў або, наадварот, станавіцца больш цвѐрдымі ў 

экстрэмальных умовах. 

Заслуга Панаса Мірнага – стварэнне вобразаў моцных асоб, паказ 

глыбокіх псіхалагічных працэсаў, натуральнае развіццѐ характараў герояў 

насуперак стэрэатыпным мадэлям паводзінаў прадстаўнікоў таго ці іншага 

класа. 

Панас Мірны таксама прыўнѐс новыя тэмы ва ўкраінскую літаратуру. 

Так, ужо ў першай аповесці “П’яніца” (1874) ѐн распавѐў пра трагічны лѐс 

дробнага чыноўніка, выхадца з сялянскага асяроддзя. Акрамя даследавання 

псіхалогіі персанажа, Мірны ўпершыню ставіць праблему адаптацыі простага 

прыстойнага чалавека з сяла ў горадзе. Пазней гэтая тэма будзе развіта ў 

геніяльным рамане “Гуляшчая” на прыкладзе лѐсу сялянкі, якая трапіла ў 

горад. 

У аповесці “Ліхія людзі” Панас Мірны звяртаецца да  вобразаў 

інтэлігентаў-разначынцаў. Працягваючы тэму “маленькага чалавека”, 

папулярную не толькі ва ўкраінскай, але і ў іншых еўрапейскіх літаратурах, 

Панас Мірны падыходзіць да яе вельмі арыгінальна. Яго персанажы 

дзейнічаць у рэальных побытавых і грамадскіх умовах, аднак аўтар глядзіць 

на іх адначасова з пункту гледжання таксама як грамадскай, так і 

індывідуальнай маралі. Разам з тым паказваецца фарміраванне характару 

асобы пад уздзеяннем новых для яе умоў і неабходнасці адаптацыі да іх, гэта 

значыць прыняцце ці непрыняцце іх чалавекам. Гэта найбольш ярка 

выявілася ў такіх творах, як “Анюта”, “Народалюбец”, “П’яніца”, “Павія” і 

інш. 

Вяршыняй эпічнага майстэрства Панаса Мірнага лічацца раманы “Хіба 

равуць валы, калі яслі поўныя? (“Прапашчая сіла”) і “Гуляшчая”, дзе на 

прыкладзе неардынарных людзей аўтар прасочвае змены ў псіхалагічным 

стане персанажаў пад уплывам розных жыццѐвых абставін. Для ўкраінскай 

літаратуры гэтыя раманы сталі сапраўды адкрыццѐм, шмат у чым апярэдзілі 

эпоху, у якую жыў сам аўтар. 

Спрабаваў свае сілы Панса Мірны і ў драматургіі – драмв “Лымерыўна”. 

 

 

 4.4 Украінская драматургія канца ХІХ –пачатку ХХ ст. 

 

Перыяд к. ХІХ ст. – новы этап у развіцці прафесійнага ўкраінскага 

тэатра. У гэты час паглыбляецца драматычнае асэнсаванне жыцця, 

з’яўляецца новая праблематыка. 

Мікола Крапіўніцкі.  

Нарадзіўся ў 1840 г. у вѐсцы Бежбайракі Херсонскай губерніі. 

Пачатковую адукацыю атрымаў у прыватнай школе. У 1856 годзе закончыў 

павятовае вучылішча ў м. Бобрынцы, дзе пасля пачаў служыць у павятовым 

судзе. У 1869 г. становіцца сакратаром Бабрынецкай гарадской думы. У 1871 

г. выходзіць у адстаўку і пераязджае ў Адэсу, дзе дэбютуе як актор у складзе 

трупы расійскага тэатра графаў Маркавых. З 1873 года працуе ў складзе 

тэатральнай трупы Харкаўскага тэатра. На летні сезон атрымлівае 

запрашэнне з Санкт Пецярбург. У 1875 г. выпраўляецца на гастролі ў 

Галіччыну, дзе становіцца рэжысѐрам. Пасля працуе ў складзе расійскіх труп 

Семфіропаля, Крымінчука. З 1882 г. становіцца заснавальнікам і кіраўніком 

тэатральнага таварыства, да якога далучыліся лепшыя тагачасныя ўкраінскія 

акцѐры. Пасля 1885 г. узначальвае розныя ўкраінскія тэатральныя трупы, якія 

гастраліравалі па ўсѐй Расійскай імперыі. 

Напрыканцы жыцця пасяліўся ў в. Зацішак каля Харкава, дзе працягваў 

працаваць. Пахаваны ў Харкаве.  

Усяго створана каля 40 розных п’ес, як арыгінальных, так і на сюжэты 

іншых аўтараў. За сваю прафесійную дзейнасць і выхаванне цэлага 

пакалення акцѐраў-прафесіяналаў быў названы “бацькам новага ўкраінскага 

тэатру”. У п’есах Крапіўніцкага шмат наватарскіх прыѐмаў і мастацкіх 

дэталей. Дзякуючы яму з’явіліся новыя эстэтычныя арыентацыі ўкраінскага 

тэатра. Перапрпацаваў творы Гогаля, рускай класікі, П. Мірнага, творы 

Р. Квіткі-Аснаўяненкі. 

П’еса “Дай сэрцу волю – прывядзе у няволю” мела некалькі рэдакцый, 

большасць даследчыкаў гаворыць пра яе этнаграфічны каларыт. Праблема 

сацыяльнай няроўнасці.   

Міхайла Старыцкі 

Увайшоў у гісторыю ўкраінскай літаратуры як паэт, празаік, драматург, 

перакладчык, актор, рэжысѐр і арганізатар першага рэалістычнага 

прафесійнага тэатра. Нарадзіўся у в. Клішчынцы на Палтаўшчыне ў сям’і 

небагатага шляхціца. Навучаўся ў Харкаўскім і Кіеўскім універсітэтах, пачаў 

перакладаць на ўкраінскую мову творы А. Міцкевіча, Байрана, Гейне. 

Стварыў першае лібрэта да аперэты. У Кіеве разам з кампазітарам Лысенкам 

стварыў аматарскі гурток і таварыства ўкраінскіх сцэнічных актораў. У Кіеве 

ў 1881 г. выдаў зборнік вершаў, пераклад на ўкраінскую мову “Гамлета”. 

Значную частку літаратурнай спадчыны складаюць перапрацоўкі твораў 

іншых пісьменнікаў, што фармальна не падлягалі цэнзуры. Старыцкі 

перапрацаваў творы Нячуй-Лявіцкага, Гогаля, П. Мірнага, Э. Ажэшка, Ю. 

Крашэўскага. Апрацоўкі Старыцкага не былі механічным дзеяннем, хутчэй 

гэта было творчае пераасэнсаванне. Як заўважаў І.Франко, вельмі часта з 

простага сюжэта вырастаў арыгінальны твор. На матывы народных легенд 

Старыцкім былі створаны “Ой, не хадзі, Грыцю, да на вечарніцы”, трагедыя 

“Марыся Багуслаўка”. Старыцкі стварыў першую ўкраінскую тэатральную 

трупу. 

Разуменне сацыяльных і нацыянальных праблем у вызваленчай барацьбе 

ўкраінскага народа выявіў у напоўненых трагедыйным пафасам і пазначаных 

рысамі эпічнасці п’есах “Тарас Бульба” і “Багдан Хмяльніцкі”. Разуменне 

праблем сучаснасці і сацыяльнай несправядлівасці існуючага грамадскага 

ладу адлюстравана ў п’есах Старыцкага “Зімовы вечар”, “Разбітае сэрца”, “У 

цемры”. У п’есах “Апошняя ноч” і “Крыж жыцця” Старыцкі наблізіўся да 

паэтыкі п’ес “новай драмы” (Генрык Ібсен). 

Іван Карпенка-Кары 

Іван Табілевіч (1845-1907) нарадзіўся ў вѐсцы Арсеннеўка на 

Харкаўшчыне. З-за матэрыяльных цяжкасцей атрымаў не вельмі добрую 

адукацыю. Амаль два дзесяцігоддзі служыў пісарам і сакратаром дзяржаўнай 

паліцыі. У гэты ж час пазнаѐміўся з Крапіўніцкім і разам з ім пачаў 

захапляцца заходне-еўрапейскай філасофіяй і літаратурай. Выконваў шмат 

роляў у п’есах пад кіраўніцтвам Крапіўніцкага. Пачынаў з празаічных 

апавяданняў, якія друкаваў пад псеўданімам Ігнат Карый. Пасля 

эксперыментуе ў галіне драматычных твораў, якія ѐн выдае ў 1886 г. 

асобнымі зборнікамі. Першы зборнік “Зборнік драматычных твораў”, 1886 

год:  п’есы “Бандароўна”, “Хто вінаваты”, камедыя “Разумны і дурань”. 

Лепшая п’еса – сатырычная камедыя “Мартын Баруля”, дзе драматург 

высмейвае жаданне сялян прыпадабніцца да дваранаў (баранаў). 

